
КАМУ І НАШТО
ПАТРЭБНА ЦЭНЗУРА

ЯКІ ГАЛОЎНЫ НЕДАХОП
БЕЛАРУСКАЙ ШКОЛЬНАЙ
АДУКАЦЫІ?

ТРЫ МЕСЯЦЫ НА РОЗДУМ
У БЕЛАРУСІ СТАРТАВАЛА ВЫБАРЧАЯ КАМПАНІЯ

АПЫТАННЕ НА СТАР.2

Аляксандр Лукашэнка
падпісаў указ аб прызна-
чэнні выбараў у ніжнюю
палату Нацыянальнага
сходу РБ на 28 верасня. Як
бы ні ставіцца да ўмоваў, у
якіх праходзяць прэзідэн-
цкія і парламенцкія
кампаніі ў Беларусі цягам
апошніх пятнаццаці гадоў
– цэнзуру, ціск на апазі-
цыю, фальшаванні  —
выбары былі і застаюцца
надзвычай важнай
падзеяй ў жыцці дзяржа-
вы. Найперш – таму, што
выбары заўсёды ёсць
выпрабаваннем для
палітыкаў. Менавіта
падчас выбарчых кампа-
ніяў дэмакратычныя сілы
могуць прадэманстра-
ваць, чаго яны сапраўды
вартыя, наколькі яны
могуць “трымаць удар” з
боку ўлады, ці могуць
палітыкі павесці за сабой
людзей. Гэта выпрабаван-
не і для простых выбарш-
чыкаў, і для грамадства ў
цэлым –  а ці саспелі мы,
усе разам, для дэмакра-
тычных пераменаў? Ці
ведаем мы, якой хочам
бачыць нашу краіну?

Газета “Свабода” мае намер
асвятляць асноўныя падзеі вы­
барчай кампаніі, тыя прабле­
мы, з якімі рэальна стыкаюцца
палітыкі і выбаршчыкі на мес­
цах, пісаць пра парушэнні на

выбарах, прадстаўляць слова
дэмакратычным  прэтэндэн­
там  на  дэпутацкія  пасады.
Вельмі  шмат  залежыць  і  ад
таго, хто ўвойдзе ў склад мяс­
цовых выбарчых камісіяў. Мы
чакаем паведамленняў ад на­
шых чытачоў на тэму выбараў.

Сёння мы друкуем гутар­
ку  нашай  карэспандэнткі  з
Тацянай Рэвякай – праваа­
баронцай, якая ў 2006 годзе
стала лаўрэаткай міжнарод­
най  прэміі  Анны  Лінд.
(Міністр замежных справаў
Швецыі, якая была забіта ў
Стакгольме  ў  2003  годзе  –
рэд.;) Тэма гутаркі: ці на са­
май справе намі кіруюць тыя,
за каго мы галасуем?

— Чаму праваабаронцы
так занепакоены апошнім ча-
сам выбарамі ў Беларусі?

—    Выбары  –  гэта  наша
палітычнае права, гарантава­
ная Канстытуцыяй. Тое, якім
чынам фармуецца і абіраец­
ца ўлада, напісана ў Законе
пра выбары. Але ці на самай
справе  ў  нашай  дзяржаве
намі кіруюць менавіта тыя, за
каго людзі галасуюць – гэта
іншае  пытанне.  І  тут  ужо
ўзнікае прафесійны інтарэс
да  таго,  наколькі  выбары
з’яўляюцца свабоднымі, спра­
вядлівымі, празрыстымі.

— Выбары на побытавым
узроўні часам успрымаюцца
так – прыйшоў на ўчастак,
наведаў буфет, паглядзеў

плакаты, кінуў бюлецень –
прагаласаваў…

—  Так,  а  яшчэ  там  булкі
прадаюць (смяецца)… Але на
самай справе выбары – гэта
працэс. Тое, што выбаршчык
бачыць у дзень галасавання –
гэта ўжо апошні штрых. А на­
самрэч, выбары робяцца на

працягу пэўнага часу, які на­
зываецца выбарчай кампані­
яй і працягваецца тры меся­
цы. Але для палітыкаў, якія
прэтэндуюць на ўладу, гэта
яшчэ і час паміж выбарамі...

— Выбары маюць свае
этапы…

Заканчэнне на стар.3

2 Апытанне

ЯКІ ГАЛОЎНЫ НЕДАХОП
БЕЛАРУСКАЙ ШКОЛЬНАЙ АДУКАЦЫІ?
УЛАДЗІМІР КОЛАС,
ДЫРЭКТАР ГУМАНІТАРНАГА ЛІЦЭЯ ІМЯ ЯКУБА КОЛАСА:

“ГАЛОЎНЫ НЕДАХОП – КРЫВАДУШША”
Галоўны недахоп – гэта крывадушша. Гэта вялікая шкода,

якая наносіцца Беларусі. Таму што яшчэ адно пакаленне бе­
ларускай моладзі выхоўваецца ў таталітарных традыцыях
цынізму, крывадушша і падвойных стандартаў.

ТАЦЯНА, ШКОЛЬНІЦА:

“ПРАГРАМЫ НЕМАГЧЫМА ЗАСВОІЦЬ”
У нас вельмі складаныя праграмы, якія праходзяць у такія

тэрміны, што іх немагчыма засвоіць. І адсюль ідзе разлік не
на атрыманне ведаў, а на самастойнасць дзяцей. Маўляў,
мы павіны ўсё астатняе засвойваць дома. Засвоіць гэта ў
класах нерэальна.

ГЛЕБ ЛАБАДЗЕНКА, ПАЭТ, ЖУРНАЛІСТ:

“НЕ ХАПАЕ КРЭАТЫВУ”
Адзін з галоўных недахопаў – гэта тое, што выкладчыкі не

намагаюцца зацікавіць вучняў. Тое, што выкладчыкі вельмі
дакладна трымаюццца школьнай праграмы. Напрыклад, у
мяне была выкладчыца пачатковых класаў Іна Мікалаеўна. І яе
мударсць была ў тым, што яна вучыла нас паводле індывідуаль­
най праграмы. Тлумачыла нам усё па­свойму. І многія рэчы,
якімі я карыстаюся ў жыцці – ад яе. Напрыклад, як адрозніваць
знакі “больш” і “менш”. Знак “менш” – гэта, калі ў пеўніка дзю­
ба адкрытая, а “больш”, калі дзюба затуленая. І вось такіх рэчаў
нам менавіта і не хапае. Выкладчыкі падыходзяць да працы не
вельмі крэатыўна. Па­казённаму. І вельмі часта ў настаўнікі
ідуць людзі, якія не павінны працаваць у школе.

НАТАЛЛЯ, НАСТАЎНІЦА:

“У ДЗЯЦЕЙ НЯМА МАГЧЫМАСЦІ

ПРАЯВІЦЬ СЯБЕ”
У дзяцей няма магчымасці ракрыцца. Сістэма не разлічана

на тое, каб чалавек раскрыўся. І сканчаючы сярэднюю адука­
цыю, ён не ведае ў якім кірунку яму далей прафесійна рухац­
ца. Ці ён матэматык, ці ён гуманітары? Зрэдку ёсць дзеці, якія
вызначаюцца і праяўляюць сябе ў школе. У асноўным сістэма
не дапамагае ў гэтым чалавеку.

АЛЯКСАНДР ФЯДУТА, ЛІТАРАТАР:

“ШКОЛА НЕ ДАЕ КУЛЬТУРЫ”
Школа не дае агульнай культуры. Культура – гэта не толькі

веданне антычнай міфалогіі, гадоў жыцця Моцарта, Пушкіна,
Міцкевіча і Купалы. Культура – гэта наогул веданне таго, як трэ­
ба жыць і паводзіць сябе ў свеце. Сярод людзей. І дзе можна са­

мому знайсці веды. Наша школа не прывучае вучняў імкнуцца
ведаць больш, каб стаць лепш. Гэта тое, што ведалі студэнты
Віленскага ўніверсітэта часоў Чартарыйскага, гэта тое, што ве­
далі навучэнцы Маскоўскага і Санкт­Пецярбургскага ўніверсітэ­
таў у 19­м стагоддзі. А беларускія вучні, гэтага не ведаюць, і ім
гэта непатрэбна. Яны лічаць, што без ведаў можна жыць. І што
гэта толькі іх індывідуальная справа, а не справа будучыні краі­
ны. Калі я вучыўся ў школе, мы ведалі, што  ад нас залежыць бу­
дучыня. А сёння  студэнты выходзяць з адзінай мэтай – зваліць
з гэтай краіны. Каб ад цябе будучыня яе не залежыла.

ВАСІЛЬ, ПЕНСІЯНЕР:

“МУЧАЮЦЬ ДЗЯЦЕЙ І БАЦЬКОЎ”
Тое, што мучаюць і дзяцей,  і бацькоў гэтымі рэформамі.

Часта мяняюць праграмы. А падручнікі не паспяваюць пера­
рабляць. Карацей, дурдом гэта, а не школа.

ЮНЭЛЯ САЛЬНІКАВА, СТУДЭНТКА ЕЎРАПЕЙСКАГА
ГУМАНІТАРНАГА ЎНІВЕРСІТЭТА:

“ЯНА ВУЧЫЦЬ БЫЦЬ ПАСЛУХМЯНЫМІ”
Я думаю, што галоўны недахоп – гэта так званая “дысцып­

ліна”. Дысцыпліна, пры дапамозе якой сістэма спрабуе дзяцей
навучыць быць паслухмянымі грамадзянамі. І мне падаецца,
што гэтая дысцыпліна, гэты рэжым не дазваляе развіваць
крэатыўнасць ні настаўнікам на занятаках, ні, адпаведна, іх
выхаванцам. Гэта галоўная перашкода, якая не дае насамрэч
дзецям развівацца, самарэалізоўвацца, знаходзіць свой пра­
фесійны шлях у жыцці.

ВАЛЯНЦІНА АКУДОВІЧ, ФІЛОСАФ:

БЕЛАРУСКАЯ ШКОЛА
РЫХТУЕ “МАНКУРТАЎ”

Я не адважуся казаць нешта пэўнае адносна дакладных
дысцыплін. А вось што тычыцца гуманітарнай сферы, дык га­
лоўная хіба беларускай школы ў тым, што яна не рыхтуе: а –
беларуса, б – грамадзяніна. І беларусам, і грамадзянінам кож­
ны з нас робіцца, натуральна, нейкім самаробным чынам. І
таму, у кожным разе гэта пэўны персанальны чын, які патра­
буе адмысловых і заўсёды самаахвярных высілкаў. Але пера­
дусім, ён патрабуе адмовіцца ад школьных ведаў у гэтых сфе­
рах. Нядаўна памёр выдатны пісьменнік Чынгіз Айтматаў. У
сваю пару ён распавёў гісторыю пра манкуртаў. Гэта значыць,
людзей, якіх праз адмысловыя тэхналогіі  рабілі беспамятнымі
да сваёй мінуўшчыны і абыякавымі да сваёй сучаснасці. Я тут,
бадай, перабольшу, але, па вялікім рахунку, беларуская шко­
ла рыхтуе нешта падобнае да айтматаўскіх манкуртаў. Ці, каб
гэта прагучала мягчэй, нейкіх абстрактных homo sapiens,
якіх любая паноўная сіла можа ўкласці ў сваю матрыцу, а яны
гэтага і не заўважаць. Бо яны “ніякія” і “нічые”.

Працяг тэмы – у эсэ Алега Аблажэя на стар.7

ТРЫ МЕСЯЦЫ НА РОЗДУМ
У БЕЛАРУСІ СТАРТАВАЛА ВЫБАРЧАЯ КАМПАНІЯ
Заканчэнне. Пачатак на стар.1

— Выбарчая кампанія па­
чынаецца тады, калі прэзідэнт
падпісвае ўказ аб прызначэнні
выбараў. Пасля вызначаюцца
акругі і адначасова фармуюц­
ца акруговыя камісіі. Акруго­
выя камісіі фармуюцца мясцо­
вымі выканаўчымі органамі.
Пачынаюць працаваць акруго­
выя  камісіі,  і  патэнцыйныя
кандыдаты ідуць туды, каб за­
явіць пра свай намер абірац­
ца. Так пачынаецца другі этап
выбараў – вылучэнне прэтэн­
дэнтаў у дэпутаты. І тут най­
большыя намаганні даводзіц­
ца прыкласці тым, хто вылуча­
ецца шляхам збору подпісаў. У

гэты  ж  перыяд  вылучаюць
прэтэндэнтаў у кандыдаты па­
літычныя партыі і працоўныя
калектывы. Дарэчы, гэта руды­
мент савецкай эпохі. Бо пра­
цоўныя калектывыў не з’яўля­
юцца суб’ектамі палітычнага
жыцця, яны аб’ядноўваюцца
зусім  па  іншых  прынцыпах.
Адначасова пачынаецца фар­
маванне ўчастковых камісіяў
– гэта яны будуць падводзіць
вынікі галасавання на месцах.
Гэтых камісіяў каля 7 тысяч.
Пасля таго, як суб’екты, што
імкнуцца браць удзел у выба­
рах, здалі дакументы на рэгіст­
рацыю, акруговыя камісіі пры­
маюць рашэнне – адных рэгі­

струюць кандыдатамі, а іншых
– не. Зарэгістраваныя атрымл­
іваюць пасведчанне, што яны
з’яўляюцца кандыдатамі ў дэ­
путаты і могуць пачынаць пе­
радвыбарчую агітацыю. А тыя,
хто не прайшоў рэгістрацыю,
маюць  магчымасць  падаць
скаргу ў Цэнтральную выбар­
чую камісію.

— А на якім этапе адбыва-
ецца найбольш фальшаванняў?

—  Вядомае  выслоўе:  “не
важна, хто галасуе, важна, хто
лічыць”. Гэта значыць, шмат
залежыць ад таго, хто ўвайшоў
у склад камісіяў. Калі яшчэ на
этапе іх фармавання ніводзін
з прэтэндэнтаў ад апазіцый­

ных палітычных партыяў і дэ­
макратычных грамадскіх аб’­
яднанняў туды не патрапляе,
то гэта можа быць сігналам,
што камісія будзе працаваць
закрыта. Завяршае выбарчую
кампанію падлік галасоў і пад­
вядзенне  вынікаў  выбараў.
Гэта найбольш закрыты этап.
Назіральнікі  не  могуць  ба­
чыць, што там, насамрэч, у вы­
барчых бюлетэнях. І ніхто з вы­
баршчыкаў не ведае, чым рэ­
альна  скончыліся  выбары.
Магчыма, нехта недзе і пра­
водзіць сапраўдны падлік гала­
соў, толькі для грамадскасці
гэта таямніца.

ПАЛІНА КАЧАТКОВА

Тэма нумару

ЛЕТНЯЕ СОНЦАСТАЯННЕ
БРЭСЦКІ МІР – ПАПА РЫМСКІ ЗАПРОШАНЫ Ў БЕЛАРУСЬ – “ГАДЗІНА МАЎЧАННЯ” У ІНТЭРНЭЦЕ –
ПРАВІЛЫ ПАЛІТЫЧНАЙ ПУНКТУАЦЫІ – КУПАЛЛЕ БЕЛАРУСЫ СУСТРАКАЮЦЬ ДВОЙЧЫ

22 чэрвеня, у чарговую га­
давіну  нападу  гітлераўскіх
войскаў на СССР, у Брэсце ад­
быўся  паўфармальны  саміт
кіраўніка РБ Аляксандра Лука-
шэнкі  з  прэзідэнтам  РФ
Дзмітрыем Мядзведзевым, а
таксама іх сустрэча з ветэра­
намі вайны. Адзін з іх звярнуў­
ся  да  расійскага  кіраўніка  з
просьбай перайменаваць го­
рад Валгаград у Сталінград.
Мядзведзеў абяцаў падумаць.
Лукашэнка прамаўчаў. А што
тут сказаць  – пад Мінскам жа
ўжо ёсць свая “Лінія Сталіна”.

Пра  вынікі  перамоваў
кіраўнікоў РБ і РФ на нафта­
газавыя тэмы не паведамля­
лася. Відаць, пра новую цану
на газ пакуль не дамовіліся…

Напярэдадні, 20 чэрвеня,
Аляксандр Лукашэнка суст­
рэўся  з  кардыналам  Тар-
чызіё Бертоне – дзяржаўным
сакратаром Папы Рымскага
Бенедыкта ХVІ. Кіраўнік РБ
перадаў праз дыпламатычна­
га  прадстаўніка  Ватыкана
запрашэнне да пантыфіка на­
ведаць нашу краіну з візітам.
Мяркуецца, што даўгачаканы
прыезд вышэйшага кіраўніка
касцёла ў Беларусь можа ад­
быцца ўжо недзе праз год. Як

бы ні ацэньваць меркаваны
візіт з палітычнага гледжан­
ня, для беларускіх каталікоў
ды й увогуле для грамадзя­
наў Беларусі, гэта, безумоў­
на, сталася б падзеяй. А як
навіну ўспрымуць Крэмль  і
Руская праваслаўная царква
– гэта ўжо іншае пытанне.

Галоўнымі ўнутрыпалітыч­
нымі падзеямі тыдня, між тым,
сталіся  пачатак  выбарчай
кампаніі і прыняцце паправак
у Закон аб СМІ. Беларуская
асацыяцыя журналістаў у су­
вязі з гэтым абвясціла 25 чэр­
веня акцыю пратэсту “Гадзіна
маўчання”: у гэты дзень, з 12­
й да 13­й гадзіны многія ка­
рыстальнікі  Інтэрнэту  пры­
пынілі  абнаўленне  сайтаў  і
блогаў. А на некаторых сай­
тах з’явіліся “чорныя банеры”
– на знак жалобы па свабодзе
слова, пахаванай дэпутатамі
Палаты прадстаўнікоў.

Ніжняя палата Нацыяналь­
нага  сходу,  выбары  ў  якую
прызначаны на 28 верасня,
прыняла яшчэ адзін закон, які
мае непасрэднае дачыненне
да свабоды слова – “Аб праві­
лах беларускай арфаграфіі  і
пунктуацыі”. Ён стане абавяз­
ковым для ўсіх з 2010 году.

Найбольшы  розгалас  у
грамадстве на мінулым тыдні
выклікаў, аднак, судовы пра­
цэс над супрацоўнікамі ДАІ.
Падрабязнасці  гэтай  скан­
дальнай справы – у артыкуле
“МЁРТВЫ ШЧЫТ” на стар. 5.

Але самай галоўнай і жыц­
цевызначальнай для ўсіх бе­
ларусаў  можна  назваць  па­
дзею астранамічную. У ноч на
22 чэрвеня адзначалася Ку-
палле. Гэтае народнае свята,
як вядома, мае вельмі глыбо­

кія дахрысціянскія карані,  і
прысвечанае  яно  летняму
сонцастаянню. Аналагі гэтага
паганскага свята ёсць, дарэ­
чы, амаль ва ўсіх народаў све­
ту. Але толькі беларусы, бадай,
адзначаюць яго двойчы. Ку­
палле ў нас будуць  яшчэ раз
шырока святкаваць у ноч на 7
ліпеня.  Сэнс  гэтага  свята  ў
тым, што яно належыць усім,
незалежна ад хрысціянскай
канфесіі, светапогляду ці са­
цыяльнага статусу.

Панарама

КУПАЛЛЕ. Беларусь, 21 чэрвеня 2008 году.



4 Насустрач выбарам

СМІ Ў ІНТЭР’ЕРЫ
УЛАДЫ РБ САМІ СЯБЕ ЗАГАНЯЮЦЬ У ПАСТКУ
Дэпутаты Палаты прад-
стаўнікоў, прыняўшы 24
чэрвеня папраўкі ў закон
“Аб сродках масавай
інфармацыі”, зрабілі сабе
кепскую паслугу.

Цікава,  што  першае  чы­
танне надзвычай важнага за­
конапраекта, якое адбылося
ўсяго  на  тыдзень  раней,  у
Палаце прадстаўнікоў РБ за­
няло каля паўгадзіны. Суп­
раць прыняцця закону ў пер­
шым чытанні галасаваў усяго
адзін дэпутат, у другім – два.

Згодна з новай рэдакцыяй
закона, парадак распаўсюдж­
вання электронных сродкаў
масавай інфармацыі павінен
вызначаць  Савет  міністраў
(пад татальны кантроль ма­
юць  паставіць  Інтэрнет);
колькасць падставаў, каб вы­
носіць папярэджанні СМІ, ро­
біцца неабмежаванаю; карэс­
пандэнты замежных СМІ змо­
гуць працаваць толькі пасля
акрэдытацыі ў Міністэрстве
замежных спраў.

“КАБ ПАХАВАЛІСЯ Ў БУЛЬБУ”
Такую непрыхаваную пас­

пешлівасць шмат у чым пат­
лумачыла прызнанне намес­
ніцы кіраўніка прэзідэнцкай
адміністрацыі Наталлі Пят­
кевіч, якая заявіла даслоўна
наступнае: “…Узнікла аб’ек­
тыўная неабходнасць узяцца
за  дадзены  закон.  Каб  не
было ніякіх  інсінуацый, мы
сёння кажам, што, разглядаю­
чы гэты праект, мы не насту­
паем ні на якую перадвыбар­
чую кампанію”.

Апошнія два словы – ключа­
выя. Наперадзе чарговыя вы­
бары ў Палату прадстаўнікоў:
яны павінны адбыцца праз не­
калькі месяцаў. І вядучыя еўра­
пейскія структуры, і дзярждэ­
партамент Злучаных Штатаў
Амерыкі недвухсэнсоўна далі
зразумець, што ад фармату і
парадку правядзення парла­
менцкіх выбараў у Беларусі
залежаць далейшыя стасункі
Еўропы і ЗША з уладамі нашай
краіны.  Больш  за  тое,  калі
чарговай выбарчай кампаніі
будзе выстаўлена традыцый­

ная пасля 1996 года “двойка”,
то эканамічныя санкцыі ў да­
чыненні да афіцыйнага Мінска
могуць быць пашыраныя.

Аб’ектыўную карціну пра­
вядзення парламенцкіх вы­
бараў можна будзе атрымаць
толькі з дапамогай незалеж­
ных назіральнікаў, айчынных
недзяржаўных сродкаў маса­
вай  інфармацыі  і замежных
карэспандэнтаў, якія будуць
асвятляць ход выбарчай кам­
паніі­2008  у  нашай  краіне.
Дык, можа, якраз тут і сабака
парыўся?

Дэпутатка Вярхоўнага Са­
вета 13­га склікання Людмі-
ла Гразнова  перакананая:
фарсіраванае  прыняцце  ў
першым чытанні праекту за­
кона  аб  сродках  масавай
інфармацыі кажа толькі пра
тое, што ўлады выдатна разу­
меюць усю важнасць ацэнкі
канчатковых вынікаў гэтай
выбарчай кампаніі  і робяць
усё  дзеля  таго,  каб  такая
ацэнка не мела рэзкіх тонаў:

– На маю думку, такім чы-
нам хочуць запужаць не толькі
журналістаў незалежных вы-
данняў, але і палітыкаў дэмак-
ратычнай накіраванасці. Ула-
ды кроўна зацікаўленыя ў тым,
каб і тыя, і другія па выніках
выбараў выказваліся не надта
рэзка і крытычна. А ідэальны
варыянт – каб непазбежная
крытыка парламенцкай кам-
паніі не гучала ўвогуле.

У выпадку аператыўнага
прыняцця законапраекта ад-
казнасць СМІ будзе наступаць
у выпадку “распаўсюджвання
недакладнай інфармацыі, якая
можа прынесці шкоду дзяржаў-
ным і грамадскім інтарэсам”.
Няцяжка здагадацца, што бу-
дуць разумець улады пад та-
кой “шкоднай” інфармацыяй.

Дарэчы, два гады таму не-
каторых палітыкаў і асобныя
СМІ ўжо прыцягвалі да адказ-
насці, улучна з пракурорскімі
папярэджаннямі, пасля таго,
як пасмелі шчыра выказацца
наконт вынікаў прэзідэнцкай
кампаніі-2006.

Разам  з  тым,  Людміла
Гразнова лічыць, што нават
калі новы закон аб СМІ будзе
прыняты,  супраць  сродкаў

масавай інфармацыі  і апазі­
цыйных  палітыкаў  будзе
ўжывацца не “бульдозерная
зачыстка”, а кропкавыя дзе­
янні  ў  дачыненні  да  най­
больш актыўных і галасістых.
Каб тыя пахаваліся ў бульбу і
надта не высоўваліся.

МІЛЬЯРДЭРЫ ХОЧУЦЬ

ЗАСТАВАЦЦА Ў ЦЕНЮ
Ёсць і яшчэ адна падаплёка

аператыўнасці, з якой прыма­
ецца рэпрэсіўны закон аб СМІ
– эканамічная. Не сакрэт, што
апошнім часам прыватызацыя,
у тым ліку і найсмачнейшых
кавалкаў  дзяржаўнай  маё­
масці, толькі набірае абароты.
Нагадаем, што на дадзены мо­
мант шырокай грамадскасці
так і не сталі вядомыя дэталі
продажу аднаго з найбуйней­
шых аператараў сотавай су­
вязі – кампаніі Velcom, якая
каштуе каля 1 мільярда даля­
раў. Не выстаўлялася на тэн­
дэр узвядзенне грандыёзнага
гатэлевага і жыллёвага комп­
лексу  ў  цэнтры  сталіцы  –
“Мінск­сіці”, які ацэньваецца ў
30 мільярдаў даляраў. Зараз
ідзе шырокая перадпродаж­
ная падрыхтоўка аб’ектаў на­
фтаперапрацоўчай прамысло­
васці, МАЗа, МТЗ і г.д. Карэс­
пандэнту svabodaby.net крын­
іца ў беларускім урадзе паве­
даміла, што публічная шуміха
вакол  цяперашніх  буйных
здзелак  па  набыцці  той  ці
іншай уласнасці шмат каму з
вельмі ўплывовых асоб моцна
недаспадобы:

– Вялікая прыватызацыя ў
Беларусі толькі пачынаецца.
Гаворка ідзе пра размеркаван-
не мільярдаў долараў паміж
некаторымі сваімі і чу-
жынскімі кланамі. Навошта
баламуціць масавую свядо-
масць “непатрэбнай інфарма-
цыяй” напярэдадні парла-
менцкіх, а потым і прэзі-
дэнцкіх выбараў?

Калі факты чарговых рэп-
рэсій у адносінах да апазіцыі,
дзякуючы афіцыйнай прапа-
гандзе, насельніцтва ўспры-
мае дастаткова абыякава,
то з’яўленне сваіх мільяне-
раў, а то і  мільярдэраў за

дзяржаўны кошт наўрад ці
моцна ўсцешыць наш электа-
рат. А данесці яму такую
інфармацыю, вядома, могуць
толькі незалежныя сродкі
масавай інфармацыі.

Былы намеснік старшыні
Беларускага саюзу прадпры­
мальнікаў Аляксандр Патупа
лічыць,  што  ў  сённяшняй
няпростай сітуацыі ўлады ба­
яцца грамадскага розгаласу
не толькі ў сувязі з прываты­
зацыйнымі скандаламі:

– Наверсе не зацікаўленыя ў
тым, каб нашы грамадзяне
даведваліся і пра вельмі дыску-
сійныя прызначэнні на ключа-
выя пасады ў дзяржаве, і пра
развіццё тэмы “спадкаемцы”,
увогуле пра ўсе дэталі рэаль-
нага функцыянавання механіз-
му ўлады. Безумоўна, нашым
людзям будзе цікава даведац-
ца, якім чынам і для каго на са-
мой справе будуецца “дзяржа-
ва для народа”. Разам з тым
заўважу, што Беларусь – краі-
на не законастварэння, а пра-
ваўжывання. Гэта значыць,
наверх выносіцца не тое, што
ў законе, а тое, чаго больш на
дадзены момант хочацца вы-
канаўчай уладзе. Таму новы за-
кон аб СМІ – толькі дэталь
агульнага інтэр’еру, які ства-
раўся і ствараецца зразумела
ў чыіх інтарэсах. Праўда, з да-
памогай такога закону значна
прасцей будзе выконваць ка-
манду “фас” у адносінах да звы-
чайных і, што вельмі важна,
электронных СМІ. Бо ў Інтэр-
нет сыходзіць усё больш неза-
лежных сродкаў масавай
інфармацыі.

Жаданне  ўладаў  падпа­
радкаваць сабе інфармацый­
ную  прастору  краіны  (і  не
толькі) цалкам зразумелае.
Але ці задумваецца хто­не­
будзь там усур’ёз пра наступ­
ствы такога кроку? Можна ж
паставіць пастку перадусім
для саміх сябе. Еўропа, не ка­
жучы пра ЗША, без нашых на­
фтапрадуктаў і калійных уг­
наенняў  зможа  абысціся,  а
мы без рэалізацыі гэтых тава­
раў  на  тамтэйшых  рынках,
без  заходніх  тэхналогіяў  і
крэдытаў – наўрад ці.

ГЕНАДЗЬ БЕРТАШ

№120, 26.6-2.7.2008 г.

МЁРТВЫ ШЧЫТ
ДАІ АДКАЗАЛА ЗА “ЖЫВУЮ ЗАСЛОНУ”

З АЎТАМАБІЛЯЎ З ЛЮДЗЬМІ ЎМОЎНА
Два гады ўмоўна з
адтэрміноўкай пакаран-
ня на тры гады – такі
вырак атрымалі  супра-
цоўнікі Дзяржаўтаінспек-
цыі Генадзь Дарагакупец
і Аляксей Ліхтаровіч,
справу якіх разглядаў суд
Мінскага раёну. Прысуд
вынесла суддзя Ірына
Майко.

Багата фактаў для роздуму
з’явілася цягам працэсу аб
“жывым  шчыце”.  Нагадаем
падрабязнасці той скандаль­
най гісторыі, якая цудам не
скончылася трагедыяй.

2  сакавіка  на  трасе
Мінск­Мікашэвічы,  каб
спыніць кіроўцу, які ехаў на
шалёнай хуткасці, не зважа­
ючы ні на што, супрацоўнікі
ДАІ на ўездзе ў сталіцу пера­
гарадзілі  дарогу  аўтамабі­
лямі з людзьмі. За рулём быў
Раман  Менцюк,  імя  якога
цяпер сумна вядома на ўсю
Беларусь. Абсалютна п’яны
кіроўца спяшаўся на вясел­
ле  разам  са  сваёй  будучай
жонкай і не спыніўся. Адбы­
лася аварыя, у якой пацяр­
пелі  ні  ў  чым  не  вінаватыя
грамадзяне.

Калі пра гэта даведалася
грамадскасць, даішнікі пачалі
выкручвацца рознымі споса­
бамі.  Кіраўнік  Мінскай  ДАІ
Дзмітры Карзюк пераконваў,
што “ніякага кардону з аўта­
мабіляў  ніхто  не  рабіў”.
Кіраўнік рэспубліканскай да­
рожна­патрульнай  службы
Юры Літвін сцвярджаў, што
даішнікі перагарадзілі даро­
гу, але сваімі аўтамабілямі. А
намеснік кіраўніка рэспублі­
канскай ДАІ  Ігар Ваніцкі на­
огул сцвярджаў, што ягоныя
падначаленыя  ўсё  рабілі
слушна.

Абурэнне  ў  грамадстве
было такім вялікім, што неўза­
баве міліцэйскае кіраўніцтва
вымушана  было  прызнаць
віну сваіх супрацоўнікаў. Была
ўзбуджаная  крымінальная
справа, якая цягам апошняга
тыдня разглядалася ў судзе.

І  вось  тут  супрацоўнікі
міліцыі  прадэманстравалі
ўсю  сваю  сумленнасць  і
прынцыповасць. Яны блытал­
іся ў паказаннях, супярэчылі
таму,  што  гаварылі  падчас
следства,  і наогул усялякім
чынам імкнуліся пазбегнуць
адказнасці.

Вось што гаварыў адзін з
арганізатараў “жывога шчы­
та” маёр міліцыі Генадзь Да­
рагакупец  у  залі  суда:  “Ці
спыніліся аўтамабілі? Пачалі
спыняцца. Магчыма, які спы­
ніўся, а магчыма, і не. Я не па­
мятаю і дакладна не бачыў”.

Між  тым,  пацярпелыя
упэўнена сцвярджаюць, што
супрацоўнікі міліцыі спынілі
іх,  забаранілі  выходзіць  з
аўто,  а  да  моманту  аварыі
пасля  гэтага  прайшло  не­
калькі хвілін.

Яшчэ адзін з удзельнікаў
працэсу, старшы лейтэнант
Аляксей  Ліхтаровіч  падчас
следства часткова прызнаў
сваю віну. Аднак у судзе ён
ад сваіх словаў адмовіўся. Па
версіі Ліхтаровіча, раней ён
агаварыў  сябе  пад  ціскам
следчага!

Аналагічным  чынам  па­
водзілі  сябе  сведкі  з  боку
Дзяржаўтаінспекцыі.   Да
прыкладу,  падпалкоўнік
міліцыі  Юры  Траян,  які  ў
Мінскім ДАІ ўзначальвае ад­
дзел арганізацыі руху, пад­
час следства назваў дзеянні
сваіх калегаў  “непрафесій­
нымі”. Аднак у судзе, як па­
ведаміла Радыё Свабода, ён
сцвярджаў адваротнае: “На
мой погляд, месца спынення
аўтамабіля “Гольф” было аб­
рана  найбольш  удала,  каб
пазбегнуць  больш  цяжкіх
наступстваў”.

А вось красамоўны фраг­
мент дыялогу ў судовай залі
(цытую паводле “Белгазеты” –
В.Ф.):

“Адвакат: “Хто прыняў па­
зыўны  сігнал  пра  тое,  што
патрэбна прытармазіць рух?”

Ліхтаровіч: “Дарагакупец”.
Але час  і месца, дзе гэта

адбылося, падсудны назваць

У ЛІТВУ ПА
КІЛБАСУ

ГаспадаркаБяспека

не здолеў. Тады адвакат пе­
рапытаў:

“—  Дык  хто  прыняў
сігнал?

— Не памятаю.
— Вы ж толькі што сказалі,

што Дарагакупец?
— Не памятаю...”
Ці можна  верыць супра­

цоўнікам міліцыі ? Безумоў­
на, калі сыходзіць з “двух за­
латых правілаў зоны”.

1.Грамадзянін начальнік
заўсёды мае рацыю.

2.Калі  грамадзянін  на­
чальнік не мае рацыі, глядзі
пункт 1.

Гісторыя з “жывым шчы­
том” прадэманстравала, што
паводле  існуючай  у  нашай
дзяржаве ерархіі, мы з вамі –
людзі  другога  гатунку.  Як
шэраговыя  даішнікі,  так  і
кіраўніцтва  Міністэрства
ўнутраных спраў практычна
пазбеглі сапраўднай адказ­
насці за тое, што здарылася.
Начальнік заўсёды мае ра­
цыю – гэтае правіла распаў­
сюджваецца на ўсю тэрыто­
рыю сучаснай Беларусі.

ВАЛЕРЫ ФІЛІН

Супрацоўнікі ДАІ маёр міліцыі
ГЕНАДЗЬ ДАРАГАКУПЕЦ  і
старшы лейтэнант міліцыі
АЛЯКСЕЙ ЛІХТАРОВІЧ пад-
час судовага працэсу ў справе
«жывога шчыта». Мінск, 19
чэрвеня 2008 году.

Час, калі з Беларусі ў Расію
штодня ішлі эшэлоны з хар­
чам,  мінуў.  Сёння  сітуацыя
змянілася  –  многія  жыхары
памежных з Расіяй раёнаў Бе­
ларусі ездзяць па прадукты да
ўсходніх суседзяў, бо там яны
танней. Цэны на шэраг харчо­
вых тавараў ніжэй і ў Літве, і ў
Польшчы. Яскрава сведчыць
аб гэтым мытная палітыка РБ.

Які быў бы сэнс абмяжо­
ўваць увоз у нашу краіну, на­
прыклад, кілбасных вырабаў
з Літвы, калі б яны каштавалі
там  больш?  Вязуць  жа  не
туды, але адтуль.

Паводле статыстыкі, з кра­
савіка 2007 па красавік 2008
году цэны на харчовыя тава­
ры  ў  Беларусі  ўзняліся  на
18,2%. На мяса і птушку – на
16%,  на  малако  і  малочныя
продукты  —  на  29%,  на
алей— практычна ўдвая, на
макароны  — на чвэрць, мас­
ла  —  на  29%,  садавіну  і  га­
родніну – на 50%.

За той самы перыяд у Еў­
развязе прадукты сталі дара­
жэй  толькі  на  6,9%.  У
Польшчы, паводле Eurostat,
рост цэн на прадукты харча­
вання склаў 6,7%. У Германии
—  6,3% . А ў некаторых краі­
нах ЕЗ, піша «Экономическая
газета»,  гэты паказчык быў
зусім  малы:  Партугалія  —
3,1%, Швейцарыя — 2,2%.

Так што, калі БТ гаворыць
пра сусветны харчовы крызіс,
які, маўляў, дыктуе рост цэнаў
на харчы ў Беларусі, яно, мяк­
ка кажучы, перабольшвае.

Скажам,  беларускім  пе­
рапрацоўчым  прадпрыем­
ствам, якія выпускаюць кілба­
сы, было б выгадна купляць
мяса… ў суседняй Польшчы.
Там  яно  каштуе  на  траціну
меней, чым у айчынных выт­
ворцаў.  Але  зрабіць  гэтага
яны не могуць. Бо вымушаны
купляць мяса у родных кал­
гасаў, каб іх падтрымаць. І гэ­
тае  значна  больш  дарагое
мяса ўплывае, зразумела, на
канчатковы кошт тае самай
кілбасы для спажыўца.

Аплочваць  так  званыя
прагнозныя паказчыкі раз­
віцця эканомікі вымушаны,
урэшце, звычайныя беларус­
кія пакупнікі.

АЛЕГ МАН

ТЭРЫТОРЫЯ ДЫКТАТУРЫ
АБО ЯК СТАЦЬ КЛАСІКАМ?

У газеце “Звязда” аналітык
Леанід Заіка дае ўладам ары­
гінальны  рэцэпт,  адкуль
узяць сярэдні заробак у ты­
сячу даляраў.

“На мой погляд, наспеў час
больш выгадна выкарысто-
ўваць прыродны патэнцыял
Беларусi. Так, у нас няма цёплага
мора, шматкiламетровых пяс-
чаных пляжаў, значнай
колькасцi сонечных дзён. Затое
беларускi клiмат падыходзiць
для еўрапейцаў. Чаму б у нас не
стварыць шырокую сетку кам-
фартабельных мiжнародных
пансiянатаў з падрыхтаваным
на ўзроўнi еўрапейскiх стандар-
таў медперсаналам для
рэкрэацыi пенсiянераў-
iншаземцаў. Напрыклад, у
Вiцебскай вобласцi, дзе шмат
прыгожых азёраў i цудоўныя
ландшафты. (...) Хопiць Беларусi
быць вядомай у свеце выключна
як тэрыторыя трактараў,
МАЗаў i халадзiльнiкаў. Нам, каб
знайсцi грошы на iстотнае па-
вышэнне зарплаты, трэба шу-
каць рэальныя шляхi дасягнення
гэтай мэты.”

Эх, калі б Беларусь была вя­
домая  толькі  як  тэрыторыя
халадзільнікаў  і  трактароў,
дык было б цудоўна. На жаль,
Беларусь больш вядомая як
тэрыторыя апошняй дыктату­

ры  ў  Еўропе.  Як  тэрыторыя,
дзе без слядоў знікаюць вядо­
мыя палітыкі. Як тэрыторыя
п’янства  і  суіцыдаў.  І  я  б  на
месцы еўрапейскага пенсіяне­
ра вельмі б задумаўся наконт
рэкрэацыі  (папраўкі  свайго
здароўя) у такой краіне.

А Адам Мальдзіс у “Совет­
ской  Белоруссии”  шукае
шляхі да адраджэння Бела­
рускага музея ў Вільні.

“Слуцкие пояса, уречское и
налибокское стекло, гродненс-
кие ткани и многие другие экспо-
наты впервые увидел я только
в 2002 году, посетив Нацио-
нальный музей Литвы (прежде
Историко–этнографический
музей Литовской ССР), размес-
тившийся в стенах Нижнего
замка, у подножия той же горы
Гедимина. И сердце мое, не-
смотря на генетические связи,
заболело даже не столько от-
того, что раритеты нахо-
дятся тут в то время, как их
совсем нет там, где произве-
ли, а потому, что в подписях
они фигурировали “безродны-
ми” — как абстрактные “изде-
лия мануфактур Великого Кня-
жества Литовского”. Ну напи-
шите честно: сделано в том
же Слуцке, раньше экспонат на-
ходился в Белорусском музее,
ликвидированном, очевидно, не

по белорусской и не по литовс-
кой инициативе (...)

Ведь получается как–то не-
справедливо, не по–соседски: в
Беларуси литовский центр
есть, а в Литве белорусского —
нет. В этом учреждении, имею-
щем, может быть, двойное
подчинение, сосредоточить в
физическом или в крайнем слу-
чае частично в виртуальном
виде все то, что там находи-
лось до войны”.

Як  можна  параўноўваць
сціплы Літоўскі цэнтр у Рым­
дзюнах  з  некалі  багатым
Віленскім Беларускім музе­
ем? І як дыялог з нацыяналь­
най дзяржавай, якой з’яўля­
ецца  Літва,  можа  весці
мінскае кіраўніцтва, якое ўсё
нацыянальнае нішчыць? Пра
што гаварыць літоўскім му­
зейшчыкам з нашчадкамі Му­
раўёва  і  адраджальнікамі
“Лініі Сталіна”?

А  “Рэспубліка”  друкуе
інтэрвію з паэтам Анатолем
Аўруціным,  з  нагоды  60­
цігоддзя творцы.

“— Анатолий Юрьевич,
каждый раз, когда читаю
ваши стихи, задаюсь вопро-
сом: почему не пишете на
“роднай мове”? На мой
взгляд, у вас были бы все шан-
сы стать классиком бело-

русской литературы. Вас
изучали бы в школе…

— А меня изучают в школе.
С 2006 года. В учебнике по рус-
ской литературе за 9-й класс
есть раздел “Русская литера-
тура Беларуси”. Там  несколько
авторов, среди них и я. Прият-
но, что в учебнике не только
биографическая справка, но и
несколько стихотворений (...)
Если проанализировать нашу
литературу, то нетрудно за-
метить, что по-белорусски
пишут те, кто родился в де-
ревне. Дети города предпочи-
тают русский. Эта незримая
граница существует не толь-
ко в литературе. Кстати, раз-
личные очерки, статьи я пишу
и по-белорусски. Но стихи
“льются” на русском”.

Гэта, вядома, вельмі добра,
што школьнікі замест вершаў
Быкава будуць вучыць творы
Аўруціна. Але з чаго шаноў­
ны юбіляр узяў, што дзеці го­
рада аддаюць перавагу ра­
сейшчыне? А як жа Адам Гло­
бус, Павал Касцюкевіч, Алег
Мінкін, Сяргей Дзяргай?... Ды
ўсіх не пералічыш. А “незри­
мая граница” сапраўды існуе.
Напрыклад, паміж названымі
паэтамі і прадстаўніком “Рус­
ской литературы Беларуси”.

АЛЕСЬ КАНЮЦІЧ

Саюздрук

ЗВАРОТНАЯ СУВЯЗЬ
АБО ПЯЦЬДЗЕСЯТ ВЁРСТ ЗА ШЭНДЗЕМ

На  Радыё  Палонія  ёсць
добрая практыка – журналі­
сты з Варшавы едуць у нейкі
горад – Мінск, Вільню, Талін –
і там дамаўляюцца з мясцо­
вай радыёстанцыяй, што пра­
цуе ў FM­дыяпазоне, і ў про­
стым эфіры ладзяць сустрэчы
са слухачамі. Слухачы адказ­
ваюць  на  пытанні  і  могуць
выйграць падарункі ад бела­
рускай службы Радыё Пало­
нія. Радыёстанцыя такім чы­
нам павялічвае лік сваіх слу­
хачоў. Усе задаволеныя. А ў
мяне прапанова – рэдакцыя

магла б уключаць фрагмен­
ты гэтых гутарак у свае ас­
ноўныя перадачы, што транс­
лююцца на кароткіх хвалях і
праз  інтэрнэт.  Бо  ў  пара­
ўнанні  з  Радыё  Свабода  на
Палоніі зваротнай сувязі ма­
лавата.

Радыё  Палонія  сёння
прысвечаны усе мае зацемкі.
Кожны  панядзелак  вы­
ходзіць у эфір адна з найлеп­
шых перадач на гэтай стан­
цыі – аўтарская праграма пе­
ракладчыка Чэслава Сэнюха.
Спадар  Чэслаў  чытае  па­

польску і па­беларуску літа­
ратурныя творы. Голас у яго
выдатны, акторскі, вымаўлен­
не бездакорнае, і многія пе­
радачы можна было б смела
тыражаваць  як  аўдыёкнігі.
Мне,  напрыклад,  асабліва
спадабалася кніга славутага
нашага земляка Яна Булгака.
Яе прыемна было б пераслу­
хаць і не раз.

Моўная зачэпка. Рэдакцыя
Палоніі просіць прысылаць
смешныя прыклады, калі суты­
каюцца польская і беларуская
мовы. Але ў абвестцы паўта­

раецца адзін і той жа ляпсус.
Ну,  паспрабуйце  ў  нейкай
кампаніі  адзін  і  той  самы
анекдот расказаць разоў дзе­
сяць запар. Наўрад ці хто зас­
мяецца.  Калі  ў  вас  мала
польска­беларускіх анекдо­
таў, дык я чарговы раз магу
падзяліцца тым, што можна
знайсці на віленскім бруку.

Хваліцца  паляк:  “Былэм
юж вшэндзе”. А другі, тутэй­
шы, хоча перахваліцца: “А я
яшчэ пяцьдзясят вёрст за тым
Шэндзем бываў”.

СЯРЖУК ВІТУШКА

Радыёхвалі

ДЗЕСЯЦЬ ГАДОЎ
З ПРАВАМ ПЕРАПІСКІ
ШКОЛА ПАВІННА НАВУЧЫЦЬ ВУЧЫЦЦА

У школе я быў па абодва
бакі барыкады – і школьнікам
і настаўнікам.

Мой  першы  ўрок  як  на­
стаўніка пачаўся з таго, што я
атрымаў  з  рагаткі  проста  ў
лоб. Клас прыціх. Ці то зайзд­
росціў трапнаму стралку, ці
то чакаў маёй рэакцыі. Сма­
каваў  будучы  спектакль.  А
нас у інстытуце не вучылі, як
трэба сябе паводзіць у якасці
мішэні. А як мішэнь рэагуе?
Ніяк. Выратаваў званок.

Настаўнічаў я коратка, але
дастаткова, каб пераканацца,
які гэта цяжкі хлеб. Школа ­­
гэта  штодзённы  стрэс  для
ўсіх удзельнікаў працэсу.

Маё школьнае дзяцінства
было нармальным ­­ вучоба
давалася без асаблівых кло­
патаў, настаўнікі былі як на­
стаўнікі, былі сябры, было ­­
а  як  жа  ­­  першае  каханне.
Па перапісцы. З суседкаю па
парце.

І  ўсё  роўна  час  ад  часу

сніцца  кашмар  ­­  быццам  я
зноў мушу вучыцца ў школе.
Што  ж  будзе  сніцца  цяпе­
рашнім вучням, змушаным на­
ведваць школу да 19­20 гадоў?

Цяперашняя дыскусія аб
скарачэнні тэрміну навучан­
ня  ў  Беларусі  вядзецца
толькі з пункту гледжання  і
інтарэсаў педагогаў. А кожны
настаўнік лічыць свой прад­
мет самым важным і патра­
буе  як  найбольш  гадзінаў.
Якія  складваюцца  ў  лішнія
гады навучання.

Бяда, калі ліхалецце зму­
шала дзяцей быць заўчасна
дарослымі Але не лепш, калі
дарослыя гвалтам затрымлі­
ваюць  цэлыя  пакаленні  ў
дзяцінстве. Дзіўна выгляда­
юць  вусатыя  і  барадатыя
школьнікі. Ужо не рэдкасць і
цяжарныя школьніцы.

Найгорш, што гэта пазбаў­
лена сэнсу.

Школа  –  гэта  не  столькі
адукацыя, колькі падмурак

Стрэмкі

для будучай адукацыі. Дом
не стаіць без падмурку, але
функцыі ў іх розныя. Ад пад­
мурка патрабуецца не велі­
чыня, а моц. Школа не можа і
не павінна ахапіць усё, наву­
чыць усяму. Школа павінна
навучыць вучыцца. І няма вя­
лікай бяды, што той ці  іншы
пісьменнік  не  ўключаны  ў
праграму. Неістотна, ці «пра­
ходзілі»  твор  у  школе.  Абы
толькі  настаўнік  змог  на­
столькі зацікавіць вучня тво­
рам, што школьніку самому
захочацца яго прачытаць.

Цяперашняя школа пераг­
ружае вучняў  інфармацыяй
да ванітаў. У выніку яны не
ведаюць  нічога.  І  гэта  нар­
мальная рэакцыя здаровага
арганізму – адкідаць тое, што
немагчыма пераварыць. А са­
мыя старанныя ведаюць усё,
але не разумеюць нічога.

Скажуць,  веды  павінны
быць рознабаковымі для гар­
манічнага  развіцця  асобы.

Але развітая асоба – не тая,
што  многа  ведае,  а  якая
здольная самастойна думаць.

Школа знаходзіцца ў крыз­
ісе не толькі ў Беларусі, але і ў
Літве.  Тут  ніхто  не  адмяняе
12­годкі, але сістэму адукацыі
скаланаюць  настаўніцкія
страйкі.  Настаўнікаў  да­
водзіць да роспачы вучнёўс­
кая анархія, калі вучні маюць
усе правы, а педагогі – толькі
абавязкі ды мізэрныя заробкі.

Не ведаю, ці ў Літве калі­
небудзь зразумеюць, што два
лішнія класы не дадаюцца да
адукацыі,  а  адымаюцца  ад
жыцця.

Сцісласць – сястра кожна­
га таленту, у тым ліку, і таго,
хто складае школьныя праг­
рамы.  Колькасць  нагрузкі
даўно  ўжо  стала  ворагам
якасці адукацыі.

Я супраць вяртання да ад­
зінаццацігодкі.

Я – за дзесяцігодку.
АЛЕГ АБЛАЖЭЙ

Фотафакт

ПЛЕНЭР “ЛЕГЕНДА З ПЯСКУ”
прайшоў у сталічным мікрара-
ёне “Кунцаўшчына”. Моцная за-
лева пашкодзіла выяву свято-
га Яна Евангеліста, але гліня-
ная скульптура была хутка ад-
ноўлена намаганнямі аўтара і
арганізатара імпрэзы –  мас-
така Геніка Лойкі. Мінск, 22
чэрвеня 2008 году.

ВОЖЫК-ПРЭЗІДЭНТ
Варажба

Тыраж 299 экзэмпляраў

АСТРАЛАГІЧНЫ ПАРТРЭТ ГАЛОЎНАГА БЮРАКРАТА (ГБ)
Працяг. Пачатак у нумары 118.

2. Што мы ведалі пра яго дагэтуль?
Разгледзім два розныя падыходы: ас­

трапсіхолога А.Падводнага і астролога­
гісторыка П.Глобы. Апошні трохі пісаў
пра нашага ГБ. У 1996 годзе ён заявіў,
што ГБ будзе пры уладзе больш за 17
гадоў, а ў 2007­м – што ГБ можа страціць
уладу. Прагнозы адпавядаюць пераме­
нам у беларуска­расійскіх дачыненнях:
у 1996­м усе выглядала вельмі аптымі­
стычна,  а  ў  2007­м  ішла  эканамічная
вайна (нават калі гэтая вайна – крам­
лёўская камбінацыя, якую добрасумлен­
на выконвае аб’ект нашага даследаван­
ня).  Глоба  тлумачыць  гэта  транзітам
планет. Што да беларускіх астролагаў,
дык пакуль яшчэ ніхто не рабіў грун­
тоўнага астралагічнага аналізу ГБ.

Школа Глобы абапіраецца на этатыс­
цка­калектывісцкія, усходнія каштоў­
насці, а   школа Падводнага — на гра­
мадзянска­індывідуалістычныя, заход­
нія. Таму я буду  іх творча спалучаць,
падбіраючы  ключы  да  аўтара  перса­
нальнага палітычнага праекта пад на­
звай “Беларусь 1994—2008—????”.

Астралогія мае сваім падмуркам за­
раастрыйскую рэлігію, у ёй, як і ў хрыс­
ціянстве,  маецца  ідэя  першароднага
граху. Ёсць ідэя выратавання і зарааст­
рыйскі “ноеў каўчэг”. Ён будуецца, калі
чалавек адпавядае ідэальным цыклам:
гадавым, месячным, дзённым, гадзін­

ным. І не важна, свядома ён ім адпавя­
дае ці падсвядома. Тады ў яго адбудо­
ўваецца бяспечны контур. Так, для кож­
нага году, месяца, дня існуе адпаведная
святая жывёліна (татэм),  і чалавек, які
адпавядае зараастрыйскім каляндар­
ным цыклам, становіцца падобным да
яе (адпавядае татэму). Тады на нейкі час
ён можа атрымаць харызму году, меся­
ца, дня, гадзіны.

Для нас найбольш істотная харызма,
звязаная з гадавым цыклам. Яна паказ­
вае, як чалавек можа прыйсці да ўлады.
Харызмы месяца і дня для нас неістот­
ная. Па­першае, наш аб’ект, у адрознен­
не ад заходніх палітыкаў, не паказвае
свайго прыватнага жыцця. Па­другое,
згаданыя харызмы не звязаны са зна­
ходжаннем ГБ пры ўладзе. Нават калі ён
вельмі добры ў побыце (што, на мой по­
гляд, сумнеўна), ён можа не адпавядаць
татэму году свайго нараджэння і праяў­
ляцца як антытатэм, які згодна Зараас­
трызму — крадзе харызму. А у каго ан­
тытатэм можа красці харызму? У чалаве­
ка, які адпавядае татэму і можа кіраваць
нашай дзяржавай на карысць нашчад­
кам. Такім чынам, узнікае наступнае пы­
танне:  наколькі  ГБ  адпавядае  татэму
свайго года нараджэння, і якому эгрэга­
ру  ён  служыць?  Высокаму  (светлым
сілам) ці нізкаму?

Каб адказаць на гэтае пытанне, звер­
немся да кнігі П.Глобы “Эзатэрычны со­
нечны каляндар арыяў”.

Тут апісаны 32­гадовы ідэальны цыкл
Сатурна, які існаваў да прыходу Ахры­
мана (Сатаны ў хрысціянстве), які пару­
шыў цэласнасць свету і цыклы абароту
планет. Так, рэальны цыкл абароту Са­
турна складае цяпер трохі менш за 30
гадоў. Праз рэальныя цыклы планет  і
ўваходзіць у нас першародны грэх. А
калі трымацца ідэальнага цыклу Сатур­
ну, то чалавек пачынае адпавядаць татэ­
му свайго году нараджэння і можа ат­
рымаць  харызму,  а  з  ёй  і  ўладу  для
здзяйснення сваёй місіі.

Дарэчы, у старажытных зараастрый­
цаў харызма давалася на невялікі пра­
межак часу, (год ці два), каб чалавек мог
атрымаць уладу, здзейсніць сваю місію, і
вярнуцца  да  звычайнага  жыцця.  Каб
узурпаваць уладу на дзесяцігоддзі? –
такога не было, бо закон (не цяперашні,
фармальны, які тыраны могуць колькі
заўгодна перапісваць пад сваю прыха­
маць) строга выконваўся.

ГБ нарадзіўся ў 1954 годзе. Татэм гэ­
тага году – Вожык.

ІГАР СУХАРУКАЎ
Працяг будзе.

